Mbi rrezikun e korporatizmit né drejtési
Artikull nga Erida Skéndaj, Drejtore Ekzekutive e Komitetit Shqiptar té Helsinkit

Njé nga nevojat kryesore pér krijimin e Késhillit té Larté té Prokurorisé (KLP) dhe Késhillit té
Larté Gjyqésor (KLGJ), dy organet e geverisjes pérkatésisht té prokuroréve dhe gjyqtaréve ishte
pikérisht ¢’montimi i korporatizmit né drejtési. N& veprimtariné e méparshme té ish Késhillit té
Larté té Drejtésisé (i cili nuk ekziston mé) ishin vérejtur elementé té korporatizmit né procesin e
emérimeve, promovimit né detyré dhe proceseve disiplinore té gjyqtaréve. E njéjta problematiké
ishte vérejtur edhe né veprimtariné e Prokurorit té Pérgjithshém, i cili para reformimit té drejtésisé
ishte pérgjegjés ndaj karrierés dhe disiplinés sé prokuroréve.

Koorporatizém né drejtési edhe pse nuk ka njé pérkufizim shkencor éshté njé fenomen qé u referua
né analizén e kryer nga Komisioni i Posagém Parlamentar pér Reformén né Drejtési, pér nevojén
e reformimit té drejtésisé, pér faktin se institucione (kolegjiale apo individuale) té drejtésisé né até
kohé ushtronin kontroll dhe favorizime té papérshtatshme ndaj prokuroréve dhe gjyqgtaréve, duke
mbrojtur interesa jolegjitime dhe klienteliste. Kjo éshté konstatuar edhe né njé raport té posacém
studimor té Komitetit Shqgiptar té Helsinkut, té vitit 2019 gjaté veprimtarisé traznitore té
institucionit té méparshém, KLD-sé, ku né disa prej rasteve té procedimit disiplinor ndaj
gjyqtaréve, pyetjet e anétaréve té kétij institucioni ndaj gjyqtaréve té thirrur né seancén dégjimore
dhe géndrimet e tyre kané patur nota té dukshme favorizuese.

KLP dhe KLGJ u ngritén me njé vonesé 2 vjecare, né Dhjetor té vitit 2018. Vendimmarrjet e
institucioneve té reja té drejtésisé éshté e nevojshme té analizohen mé shumé, nga eksperté té
fushés, juristé me pérvojé, pedagogé, por edhe nga gazetaré gé mbulojné ¢éshtjet e drejtésisé. Kjo
pér arsye se rreziku i koorporatizmit ekziston edhe tek organet e reja té drejtésise.

Né kété shkrim duke patur parasysh angazhimin e organizatave té shogérisé civile dhe Komitetit
Shqiptar té Helsinkit, déshiroj té ndalem tek njé ngjarje e réndé gé ka tronditur opinionin publik,
2 vjet mé paré. Né datén 21 Shkurt té 2020-&s, né Burgun 313 “Jordan Misja”, u gjet i vetévraré
né qgeliné e tij me njé carcaf, shtetasi i paraburgosur me origjiné nga Kukeési, i moshés 43 vje¢. Ky
shtetas, u akuzua nga prokuroria pér vjedhjen e njé portofoli né vlerén 12,000 Lek té reja. Né até
kohé, familjarét denoncuan né emisionin investigativ Stop, né Tv Klan, duke pretenduar se
praktika e caktimit té masés sé sigurimit personal “arrest né burg” éshté shogéruar me shkelje té
garancive té Konventés Evropiane té té Drejtave té€ Njeriut.

Inspektori i Larté i Drejtésisé filloi procedimin disiplinor ndaj magjistrates prokurore ndérkohé gé
Késhilli i Larté i Prokurorisé ka rrézuar kérkesén pér masé disiplinore té ILD-s€, me shumicén e
anétaréve.

Njé proces penal gé nuk filloi, pavarésisht kallézimit penal té familjaréve té té ndjerit

Lidhur me té njéjtén céshtje, familjarét e té ndjerit kané depozituar njé kallézim penal né
Prokuroriné e Rrethit Gjygésor Durrés, ndaj magjistrates. Kjo prokurori ka vendosur mosfillimin
e procedimit penal, vendim i cili éshté I&né né fugi edhe nga Gjykata e Shkallés sé Paré Durrés.
Duke gené se ky vendim ishte ankimuar né Gjykatén e Apelit Durrés dhe rrjedhimisht, ndaj
prokurores subjekt procedimi disiplinor, né té njéjtén kohé dhe pér té njéjtin fakt ishte paraqitur
njé kallézim penal, pér té cilin gjykata nuk ishte shprehur me vendim té formés sé preré, KLP
vendosi pezullimin e kétij procedimi disiplinor deri né administrimin e vendimit té Gjykatés sé



Apelit. Pasi kjo e fundit vendosi lénien né fuqi té vendimit té& Gjykatés sé Rrethit Durrés, duke
legjitimuar vendimin e mosfillimit t& procedimit penal ndaj prokuores, KLP vendosi té revokojé
vendimin pér pezullimin e procedimit disiplinor dhe té vijojé me procedurén pér shqyrtimin e
céshtjes né seancé plenare.

Kur kam lexuar vendimin e KLP-sé pér rrézimin e kérkesés sé ILD-sé pér caktimin e masés
disiplinore ndaj magjistrates prokurore, mé kané térhequr né ményré té vecanté vémendjen kéto
dy elementé:

- Seanca dégjimore me magjistraten éshté zhvilluar me dyer té mbyllura nga Késhilli i Larté
i Prokurorisé, ndérkohé qé céshtja mbart interes té larté publik. Né vendimmarrjen e KLP-
sé nuk konkretizohet asnjé rrethané faktike se né cilat kushte u vlerésua realizimi me dyer
té mbyllura té mbledhjes, por u mjaftua thjesht dhe vetém me referimin e bazés ligjore
pérkatése. Sipas nenit 142, pika 2, gérma “b” té ligjit nr.96/2016 “Pér statusin e gjyqtaréve
dhe prokuroréve”, Késhilli, kryesisht ose me kérkesé té paléve, mund té vendosé zhvillimin
e seancés me dyer té mbyllura, né rastet kur éshté e nevojshme té mbrohet e drejta e jetés
private, t& mbrohen té dhénat personale té magjistratit ose njé personi tjetér. Eshté e pagarté
se privatésia e kujt mbrohet né kété seancg, pasi té paktén nga familjarét e viktimés céshtja
éshté béré me nismén e tyre publike.

- Sipas kérkesés sé Inspektorit té Larté té Drejtésisé, mosveprimi i prokurores nuk rezulton
té jeté shkak i vdekjes sé shtetasit B.H, ndérkohé gé KLP duke marré parasysh faktin qé
pér té caktuar njé masé disiplinore duhet té ekzistojé jo vetém shkaku (ose shkelja) por
edhe pasoja, véren se mungesa e pasojés bén gé magjistratja t€ mos jeté pérgjegjése
disiplinarisht. Ky argument né vlerésimin tim nuk géndron pasi shkeljet e konstatuara, nése
nuk do té ishin kryer, mund té kishin parandaluar kufizimin e lirisé sé kétij shtetasi dhe
rrjedhimisht edhe aktin e vetévrasjes né kushtet e privimit té lirisé. Sipas Kodit té
Procedurés Penale, ¢do masé sigurimi duhet té jeté né raport me réndésiné e faktit dhe me
sanksionin gé parashikohet pér veprén penale konkrete. Ndérkohé gé arresti né burg mund
té vendoset vetém kur ¢cdo maseé tjetér éshté e papérshtatshme pér shkak té rrezikshmérisé
sé vecanté té veprés dhe té pandehurit. Nése prokurorja e ¢éshtjes do ishte njohur me provat
e avokatit mbrojtés (i cili ka gjithashtu pérgjegjésiné e tij pér mos relatimin e tyre né seancé
duke cénuar mbrojtjen efektive), a do kishte kérkuar ajo té njéjtén masé sigurimi? Pérvec
cenimit té parimit té kontradiktoritetit gé ¢cdo prové i nénshtrohet debatit né seancé, éshté
gjithashtu e ditur qé gjykata nuk mund té caktojé njé masé sigurimi mé té ashpér se ajo e
kérkuar nga prokurori i ¢éshtjes. Pra roli gé prokurori ka né njé proces té tillé, i cili
pavarésisht se nuk éshté gjykim né themel, ka réndési thelbésore pasi diskutohet dhe
vendoset pér vlefshmériné e arrestit né flagrancé ose ndalimit dhe mé pas pér kufizimin
ose jo té lirisé né ményré té pérkohshme (duke aplikuar masat e sigurimit). Besoj gé asnjé
magjistrat, qofté ky prokuror apo gjyqtar, nuk do té déshironte ardhjen e pasojave té tilla
pér viktimén. Por kur analizohet njé shkelje disiplinore, pasoja nuk mund té shikohet né
njé prizém kaq té ngushté por se sa dhe si, respektimi i detyrimeve procedurale mund té
parandalonte ardhjen e pasojés.

Ankesa e 19 organizatave té shoqérisé civile

Né ankesén e tyre, organizatat e shogérisé civile referojné se, standardet ndérkombétare
inkurajojné me forcé mos pérdorimin e masave shtrénguese té kufizimit té lirisé gjaté hetimit dhe
gjykimit penal, deri né dhénien e vendimit. Nisur nga praktika gjyqgésore e Gjykatés Europiane té



té Drejtave té Njeriut, né kéndvéshtrim té nenit 5 KEDNJ (e drejta pér liri dhe siguri) do té ishte e
papranueshme qé té kufizosh liriné e njé individi me ¢rregullime té shéndetit mendor, né njé mjedis
té pérshtatshém terapeutik.® Pérdorimi i zgjeruar i arrestit né burg né vendin toné evideton njé
njohje jo té miré té tyre nga aktorét e sistemit té drejtésisé penale. Né praktikén e caktimit té masave
té sigurimit, vérehet se masa e sigurimit personal ‘arrest né burg’ éshté njé ndér masat e kérkuara
pér shumicén dérrmuese té té pandehurve nga prokuroria, edhe pér vepra penale apo té pandehur
gé nuk paragesin rrezikshméri té larté.

Caktimi i masés sé sigurimit personal ‘arrest né burg’ mund t€ shmangej ndaj shtetasit B.H dhe té
zbatoheshin alternativa mé té lehta té késaj mase. Pérvec se nuk ka kryer njé vepér penale me
rrezikshméri té larté shogérore, izolimi i kétij shtetasi té diagnostikuar me ¢rregullime té shéndetit
mendor né paraburgim, solli pasoja tragjike né jetén e tij. Prova e vetme kundérshtuese e referuar
nga ana e mbrojtésit té caktuar kryesisht rezulton vendimarrja e Komisionit Mjekésor té Caktimit
té Aftésisé né Puné (KMCAP) pér trajtimin e e kétij shtetasi me kemp, i bazuar né diagnostikimin
e tij me “skizofreni”, element i cili duhej té merrej né konsideraté si nga Prokurori por edhe nga
gjykata, né raport me rrezikshmériné e ulét té veprés penale pér té cilén akuzohej i pandehuri.

Mendimi paralel i tre anétaréve té KLP-sé

Tre anétaré té Késhillit té Larté té Prokurorisé, jané dakord me vendimin e shumicés pér rrézikimin
e kérkesés sé ILD-sé por argumentat e tyre jané akoma mé lehtésues pér pozitén e magjistrates.
Sipas tyre, gjaté shqyrtimit té seancés sé vleftésimit té arrestit dhe caktimit t€ masés sé sigurimit,
jo domosdoshmeérisht prokurori duhet té shprehet né lidhje me dokumentet e paragitura né seancén
e vleftésimit té arrestit dhe caktimit t€ masés sé sigurimit nga ana e mbrojtésit, pér pasojeé,
prokurorja nuk ka shkelur asnjé rregull procedural né lidhje me administrimin e kétyre akteve né
dosjen gjygésore, sa kohé né Kodin e Procedurés Penale nuk ka asnjé detyrim té shkruar pér kété
moment procedural.

Mendim Pakice (njé anétar i KLP)

Vetém njé prej anétaréve t€ KLP-sé ka mbetur né pakicé né kété vendimmarrje. Sipas vlerésimit
té tij, né respekt té parimit kushtetues té procesit té rregullt ligjor, prokurori e ka pér detyré té
njihet me aktet ¢ depozituara né seancé nga pala mbrojtése, pér t’u siguruar pér pranueshmériné e
tyre si prova si dhe pér té rishikuar nése éshté rasti, pozicionet e tij, pavarésisht detyrimit té
gjykatés pér té béré té njéjtat verifikime. Déshtimi i prokurores pér tu njohur me provat e paragitura
nga mbrojtja né seancén e vieftésimit t€ mases sé sigurisé, jo vetém qé pérbén shkelje té rregullave
dhe parimeve té procedurés penale, por pér mé tepér ka sjellé déme pér palét né proces, duke
zbehur objektivisht mundésiné e aktoréve té tjeré té sistemit pér té disponuar me masa té
pérshtatshme qé do té adresonin né ményré adekuate problemet gé erdhén mé pas, pér shkak té
shéndetit té brishté mendor té shtetasit B.H.

! Céshtja Hutchison Reid v. the United Kingdom, 50272/99, 20.02.2003.

